
REPUBLIKA E KOSOVËS/ REPUBLIKA KOSOVA / REPUBLIC OF KOSOVO

KOMUNA E GJAKOVËS

OPŠTINA DJAKOVICA / MUNICIPALITY OF GJAKOVA

KUVENDI KOMUNËS GJAKOVË

Komiteti për Komunitete

01 Nr.060/01-33081/2018 

Dt.14.12.2018
P R O C E S V E R B A L

Nga mbledhja e nëntë e Komitetit për Komunitete të Komunës së Gjakovës, e mbajtur me dt. 14.12.2018,  me fillim në orën 10:00, në sallën e vogël të Kuvendit nr.8 në hapësirat e Kabinetit të Kryetarit të Komunës së Gjakovës.

Mbledhjen e kryesoi: Kryesuesja e Komitetit për Komunitete znj. Elvana Qorri.
Në mbledhje marrin pjesë: znj. Elvana Qorri, z. Fadil Podrimja, znj. Ifeta Jakupi, znj. Dafina Syla, znj. Edi Puka Gaxha, z. Jusuf Osmani, z. Senad Gushani, znj. Mimoza Shala.
Mungon . z. Bislim Hoti .
Të pranishëm të tjerë: znj. Dafina Olloni,  znj. Pranvera Kërrshi përfaqësuese e ZKKK, përfaqësuesit nga OSBE-ja, UNHCR, dhe përfaqësuesit e mediave, dhe të Zyrës për Informim.
Meqenëse nuk keni diskutime e qes në Votim rendin e ditës sipas ftesës që e keni marrë. Nga anëtarët e pranishëm unanimisht u votua pro rendit të ditës. Për këtë mbledhje u miratua ky:
R e n d   D i t e
1. Shqyrtimi i Procesverbalit nga mbledhja e kaluar e Komitetit për Komunitete.

2.  Informata nga ZKKK-ja për situatën në të cilën ndodhën të kthyerit dhe në përgjithësi Komunitetet jo shumicë në Komunën e Gjakovës në sezonin e dimrit .

3. Informata nga drejtoria për Shëndetësi dhe Mirëqenie Sociale lidhur me përkrahjen e Komuniteteve jo Shumicë .

4. Informata nga Drejtori i “ KRM Ҫabrati”  lidhur me gjendjen e të punësuarve nga Komunitete  jo Shumicë në këtë Ndërmarrje .

5. Të ndryshme

1. Pika e Parë e Rendit të Ditës: Shqyrtimi i Procesverbalit nga mbledhja e kaluar e Komitetit për Komunitete.

Kryesuesja:  A ka dikush ndonjë vërejtje apo sugjerim sa i përket procesverbalit nga mbledhja e kaluar e Komitetit për Komunitete. 
Znj. Mimoza Shala: Në diskutimin tim kur kam  folur  pas drejtorit të Arsimit është shënuar  ajo që                                                                                                                                           unë i kamë thënë  drejtorit që të ketë kujdes në  gjuhën e përdorur mirëpo nuk është shënuar kur drejtori ka thënë se gratë nuk po na dëgjojnë që të bëjmë fëmijë më shumë andaj i  ka humbur  kuptimi fjalimit tim përderisa nuk është e shënuar kjo pjesë e fjalimit të drejtorit, kështu që kërkoj që të përmirësohet në procesverbal.
z. Jusuf Osmani : Sa i përket pikës së tretë të rendit të ditës është shënuar për komunitetin jo shumicë                                                                                                                                                                                                                                                                                                                             mendoj se duhet të jetë për të gjitha komunitete sepse jemi të gjithë të barabartë dhe nuk duhet të bëjmë kësi dallime .

Kryesuesja: Meqenëse nuk ka diskutime e qes ne Votim procesverbalin nga mbledhja e kaluar e Komitetit për Komunitete. Kush është: për , kundër , abstenim.

Nga anëtarët e  Komitetit unanimisht u miratua Procesverbali .
2. Pika e dytë e rendit të ditës: Informata nga ZKKK-ja për situatën në të cilën ndodhën të kthyerit dhe në përgjithësi komunitetet jo shumicë në Komunën e Gjakovës në sezonin e dimrit. 

Kryesuesja: Për këtë pikë e kemi paraparë Informata nga ZKKK-ja për situatën në të cilën ndodhën të kthyerit dhe në përgjithësi komunitetet jo shumicë në Komunën e Gjakovës në sezonin e dimrit .
z. Armend Behluli: Në muajin Dhjetor është shënuar 70 vjetori i deklaratës universale për të drejtat e njeriut ku janë zhvilluar aktivitetet të ndryshme  për promovimin e  drejtave të njeriut me theks të veçantë të të drejtave  për komunitete . Gjithashtu është zhvilluar fushata për promovimin e mekanizmave për mbrojtjen e të drejtave të komuniteteve në nivelin lokal dhe qendror, ku janë hartuar disa pamfleta që do të dalin në tri gjuhë përfshirë edhe gjuhën Rome. Ne si Zyre jemi duke avokuar në shumë aspekte që të ngrisimi gjendjen socio ekonomikë në Komunën e  Gjakovës   sidomos të komuniteteve në mënyrë që ti sigurojmë fondet për renovim dhe ndërtim të shtëpive dhe zgjedhjes së çështjes së strehimit. Një projekt tjetër i madhe që ka fonde miljnonëshe ku Komuna e Gjakovës nuk është i përfshirë në këtë projekt ku parashihet ndërtimi i 400 shtëpive në tërë territorin e  Kosovës jemi duke evokuar në këtë aspekt me të gjithë akterët . Ne i kemi disa lista të gjata si për të kthyerit ashtu edhe për rastet sociale ku edhe pse kemi punuar mjaft vitet e kaluara kemi prapë shumë familje që kanë nevojë për strehim, si dhe jemi duke u angazhuar në çështjen e arsimit  në të cilën ka përmirësime por ka nevojë që të punojmë ende .
znj. Edi Puka: Lidhur me atë projektin e Bashkimit Evropian që Gjakova nuk është e përfshirë a ka ndonjë mundësi që të jemi edhe ne në këtë projekt apo si është gjendja . 
z. Armend Behluli: Ne kemi biseduar me Zyrtarët e komisionit Evropian dhe kemi argumentuar që Gjakova duhet të jetë pjesë e këtij projekti dhe jemi në pritje të rezultatit nga BE-ja .
Kryesuesja: Meqenëse nuk ka diskutime të tjera e shpalli të mbyllur diskutimin për këtë pikë .
 3. Pika e tretë e rendit te ditës: Informata nga drejtoria për Shëndetësi dhe Mirëqenie Sociale lidhur me përkrahjen e Komuniteteve jo Shumicë
Kryesuesja: Për këtë pikë të rendit të ditës e kemi prezent znj. Dafina Olloni Zyrtare e Drejtorisë për Shëndetësi dhe Mirëqenieje sociale andaj e ftoj ta merr fjalën. 

znj. Dafina Olloni: Drejtoria për Shëndetësi dhe Mirëqenie Sociale gjatë vitit 2018 i ka ndarë subvencionet në lëmin e shëndetësisë ku kanë qenë gjithsejtë 333 kërkesa 275  janë përfitues si dhe nga këta përfitues janë 22  nga Komunitetit Rrom Egjiptian dhe Ashkali , si dhe një nga Komuniteti boshnjak , prioritet kanë qenë personat që kanë  sur sëmundje të rënda që nuk kanë përfituar  nga burimet tjera financiare, personat që  nuk kanë përfituar në vitet e kaluara si dhe personat me kushte të rënda socio ekonomike , po ashtu nga qendra për punë sociale është raportuar për asistencën sociale për vitin 2018 dhe nga Komuniteti jo shumicë kanë përfituar 108 familje me 530 anëtar  nga Komuniteti Egjiptian ,  nga Komunitetit Ashkali janë 162 familje me 777 anëtar , si dhe 90 familje me 428 anëtar ngas Komunitetit Rom, ne e kemi listën me përfituesit por nuk është publike me të dhënat  personale sepse kjo është bërë që të ruhet mshetësitë personale dhe të sëmundjeve të ndryshme, shuma totale për subvencione për ketë vit ka qenë 40.000€  
z. Senad Gushani: E falënderoj znj. Olloni për  raportin por  kërkoj që të përmirësohet shprehja Komuniteti jo shumicë por të përdoret Komunitetet jo shumicë.
znj. Mimoza Shala: Unë e falënderoj për prezantimin e këtij raporti me emër dhe me mbiemër dhe kërkoj që të na siguroni një kopje të përfitueseve me emra dhe mbiemra . 
znj. Dafina Olloni : Fillimisht duhet të parashtroni një kërkesë për qasje në dokumente zyrtare sepse ka të dhëna që nuk guxojmë ti publikojmë për shkak të sëmundjeve dhe komfidencialitetit. Ankesa nuk ka pasur nga ata që nuk kanë përfituar sepse të gjitha ata që kanë aplikuar dhe i kanë përmbushur kriteret kanë përfituar .

znj. Dafian Syla : Unë kërkoj që të na informoni se përveç subvencioneve që i janë shpërndarë nga DSHMS-së  keni lartësira apo ndihmesa tjera që mund ti ofroni për  komunitetet pakicë që janë .
znj. Dafina Olloni : Për listën e barnave esenciale shërbehen të gjithë banorët pa dallim .
 znj.  Ifeta Jakupi: E falënderoj Drejtorinë për shëndetësi për punën  e  deritanishme  por dua të bëj një pyetje se a  respektohet ligji  i punësimit të komuniteteve jo shumicë dhe sa punëtorë nga Komuniteti jo shumice janë të punësuar në Komunën e Gjakovës, sepse në ligje është se 12 % duhet të jenë nga komunitetit  jo shumicë.
znj. Dafina Olloni : Nuk e kemi një numër të saktë por mundet të sjellë në një takim tjetër dhe ne kemi të bëjmë me kujdesin Parësorë shëndetësor   ndërsa Spitalet dhe Qendrat tjera terciare janë nën ministri. 
znj. Edi Puka : A ka ndonjë lëvizje për çështjet e banimit social apo a ka ndonjë lëvizje .
z. Jusuf Osmani: Si është situata  me vaksinimin e  domosdoshëm  a janë kryer . 
znj. Dafina Olloni : Vaksinimi kryhet me rregull në përgjithësi sidomos në lagjet ku jetojnë pjesëtarët e Komunitetit jo pakicë .

Kryesuesja : A ka ndonjë plan  si do të veproni me familjet që kanë nevojë qoftë për strehim qoftë  me varfëri të skajshme.
znj. Dafina Olloni:  Sa i përket strehimit ne nuk kemi as një mundësi sepse nuk kemi mjetet të parapara ndërsa për mirëqenien janë shpërndarë ndihma nga Shoqata’ Nënë Tereza’  ne i kemi dërguar një listë që kemi bashkëpunimin dhe jemi duke bashkëpunuar me shumë organizata .
Kryesuesja : Meqenëse nuk ka diskutime tjera e shpalli të mbyllur diskutimin për ketë pikë .
4. Pika e katërt e rendit të ditës: Informata nga Drejtori i “ KRM Ҫabrati”  lidhur me gjendjen e të punësuarve nga Komunitete  jo Shumicë në këtë Ndërmarrje
Kryesuesja: Për këtët pikë e kemi Informata nga Drejtori i “ KRM Ҫabrati”  lidhur me gjendjen e të punësuarve nga Komunitete  jo Shumicë në këtë Ndërmarrje, prezent e kemi z. Lorik Lipoveci sekretar i KRM Qabrati: 

z. Lorik Lipoveci: Kompania jonë është ndërmarrje Publike Lokale e cila i ka 134 të punësuar ku  nga këta 67 janë pjesëtar të komuniteteve jo shumicë dhe atë në këtë përbërje 27 janë  Egjiptian , Ashkali janë 6 ndërsa të Komunitetit Rom janë 4 punëtor , pra 50% e stafit të kësaj kompanie janë të komuniteteve jo shumicë . Këta të punësuar kryesisht janë punëtor fizik por ka edhe në detyra të larta si kryepunëtor, deponier si dhe 5 janë shofer  dhe trajtohen të barabartë sipas normave juridike  kjo kompani sa i përket  mbrojtjes në punë është e zhvilluar dhe ka kushte të mira , pagat merren sipas rregullit stazhi dhe provoja e punës paguhet , sigurimi i punëtorëve paguhet  si dhe veshmbathjet i shpërndahen punëtorëve dy herë në vit sipas standardeve. Në vitin e kaluar  kemi bërë edhe vizitën sistematike shëndetësore në institutin e mjekësisë së punës  ashtu siç na obligon ligji,  si dhe paguhet shujta e bukës dy euro në ditë sipas rregullave të parapara më ligj . 
znj. Mimoza Shala:  Për 50% e punëtorëve  nga Komuniteti jo shumicë mendoj se është shkaku i natyrës së punës që ata e bëjnë,  u tha se në vitin e kaluar janë bërë  vizita sistematike e punëtorëve , andaj si ka dalë gjendja shëndetësore e këtyre punëtorëve , u tha se janë 5 shofer dhe një kryepunëtor i cilit sektori është ky kryepunëtor si dhe a ka ndonjë pozitë tjetër që e kanë pjesëtarët e komunitetit jo shumicë, në vizitat shëndetësorë që janë bërë  a ka pasur ndonjë punëtor që ka qenë i sëmur dhe nëse ka pas sa kanë qene .
z. Lorik Lipoveci: Gjendja shëndetësore e punëtorëve ka dalë e mirë dhe dua të theksoj se në vitin e kaluar nuk kem i pasur lëndime në punë për shkak të masave që janë ndërmarrë dhe  kujdesit të shtuar të punëtorëve, ndërsa për natyrën e punës ku r ne hapim konkurs ne kërkojmë punë nga të gjithë ata që aplikojnë dhe punësimi bëhet në bazë të meritave për vendin e punës që kërkohet. Kryepunëtori është për pastrimin e qytetit dhe mirëmbajtjen e gjelbërimit ndërsa kemi edhe një deponier. Për shkak të natyrës së punës nuk ka qenë asnjë i sëmurë por kanë pasur probleme shtendosure të rëndomta . 
Kompania  e ka bërë vaksinimin e të gjithë punëtorëve dhe do të vazhdojmë edhe me vaksinime tjera të nevojshme.
znj. Dafina Syla: Do të ishte shumë më mirë sikur sot këtu prezent të ishte drejtori sepse edhe e ka marrë detyrën tani dhe ishim njoftuar me të, mendoj se gjendja e kësaj kompanie nuk është aq e bukur sa e prezantua këtu, sepse në mandatin e kaluar ish drejtoresha e ka lënë në borxhe të mëdha dhe ka pasur shumë pak inkasime , andaj si keni vepruare tani me drejtorin e ri për përmirësimin e inkasimit , si dhe a i keni rregulluar peshën e kontejnerëve sepse janë shumë të mëdhenj për përdorimin e përditshëm nga punëtorët .

z. Lorik Lipoveci: Ato që i prezantova unë këtu nuk është as një lloj zbukurimi por janë reale dhe janë të dokumentuara, ndërsa për anën operative dhe financiare para pak ditëve ka ardhur drejtori i ri dhe ka disa angazhime dhe plane të reja që kërkojnë kohë për me u realizuar, përpjekje për krijimin e kushteve sa më të mira jemi duke bërë drejtori edhe komplet stafi , ndërsa për kontinieret detyra e punës është e tillë dhe kemi kontionier të madhësisë të ndershme dhe në konkursin e punësimit janë të caktuara kushtet e punës dhe vështirësitë që i kanë në punë .

Kryesuesja: Ne kemi informacione se drejtori i çabratit ka marrë veprimet e nevojshme për deponitë e mbeturinave si dhe për fshesat elektrike andaj kërkojmë sqarime se si është gjendja për këto çështje.
z. Lorik Lipoveci: Kompania përveç punëve rutinore ka edhe sfida dhe probleme që duhet të  zgjedhën për të ciklat jemi duke punuar  edhe për stacionin transfer të mbeturinave, si dhe jemi duke punuar për eliminimin e deponive ilegale të mbeturinave .
znj. Mimoza Shala: Ne e kemi si pik të  rendit të ditës gjendjen e punëtorëve në KRM çabrati e kërkoj nga të gjithë ju që mos të dalim  nga rendi i ditës .

z. Armend Behluli: U tha nga z. Lipoveci se ne si kompani në të cilën punojnë mbi 50% e punëtorëve nga komunitete nuk kemi arritur që të kemi ndonjë donacion, unë po ju njoftoj se Ministria për kthim është duke u marrë vetëm me komunitetin Serb që nuk është dashur të jetë kështu por unë dua të ju them se jemi pjesë e një projekti për stabilizim të komuniteteve që është me fonde të BE-së dhe do të përpjekemi që për vitin e ardhshëm të  kemi përkrahje nga këto fonde por dua të dimë se për  çka ka nevojë më shumë kompania  çabrati.
z. Lorik Lipoveci: Kompania çabrati ka nevojë për të gjitha mjetet teknike  duke filluar prej kamionëve e deri tek ato pajisje më të  thjeshta siç janë  autofshisat e pajisje tjetra teknike .
z. Jusuf Osmani : A keni ndonjë strategji që të hekën nga përdorimi traktorët .

z. Lorik Lipoveci: Kompania jonë i ka tre traktorë në përdorim kemi strategji mirëpo nuk kemi mjete për blerjen e kamionëve dhe kjo është arseja që ende kemi në përdorim traktorët . 

znj. Pranvera Kershi: Lidhur  me stacioni transfer si është puna a keni fillua me u bart sepse kemi shumë ankesa nga qytetarët e lagjes Ali Ibra.  

z. Lorik Lipoveci: Kjo është një shqetësim edhe i kompanisë sepse aty kemi në situatë të pa qartë Juridike ai stacion ka qenë në ankand publik në  vitin e kaluar dhe aty tani kemi një kopani Që pretendojnë  se është fituat tenderi dhe ajo është pronë e Komunës së Gjakovës pra kemi një situatë të pa zgjidhur juridikisht .
znj. Ifeta Jakupi : Në mbledhjen  e KKSB-së është diskutuar lidhur me kamionët që i kanë zjarrfikëset  e që nuk i nevojitën që të ju dhurojnë kompanisë çabrati a ka ndonjë lëvizje deri më tani .

z. Lorik Lipoveci : Jo deri më tani nuk ka asnjë lëvizje në këtë drejtim .

5.Pika e pestë e rendit të ditës:  Të Ndryshme  
Kryesuesja : A ka dikush ndonjë diskutim sa i përket kësaj pik të rendi tët ditës 
znj. Pranvera Kershi: Në këtë komitet është diskutuar shumë çështja e arsimit andaj po ju njoftoj se nesër  në ora 12:00  në shkollën Kelmend Rizvanolli do të jenë prezentë 6 deputet  anëtar të Komisionit për Arsim në  Kuvendit të Kosovës andaj është mirë që të jenë prezent dikush dhe ti ngritën çështjet që i keni shtruar këtu . 
z. Senad Gushani: Po ju njoftoj se ditën e djeshme banorët e lagjes  Brekos në rrugën Shote Galica kanë protestuar lidhur me mos ndërtimin e kësaj rruge e cila ka qenë e parapa në buxhetin e Komunës për vitin 2018 .
Kryesuesja : Unë propozoj që të nxjerrim një rekomandim lidhur   me nderimin e kësaj rruge 

E qes në Votim Miratimin e  rekomandimit kush është për kundër abstenim.

Nga anëtaret e Komitetit unanimisht u miratua Ky : 
REKOMANDIM

Komiteti për Komunitete i Komunë së Gjakovës e rekomandon Kryetarin e Komunës ës Gjakovës z. Ardian Gjini si dhe Drejtorinë për shërbime Publike që të bëjë realizimin e projektit për ndërtimin e  rrugës   Shote Galica në Brekocë e cila ka qenë e paraparë në Buxhetin e vitit 2018.

Kryesuesja: Atëherë meqenëse nuk ka diskutime tjera e shpalli të mbyllur këtë mbledhje.
Mbledhja përfundojë në ora 11:40
 Procesmbajtës                                                                                      Kryesuesja e Komitetit 
________________                                                                               _____________________

 Burim Bajrami                                                                                         znj. Elvana Qorri 

